
arak, maka itoe makian jang sanget brutaal, jang bisa bikin laen prampoean djadi nekat aken lantes angkat kaki menjingkir dari itoe roemah di itoe saät djoega, boeat ia tida ada arti dan rasanja apa-apa, lantaran soedah kabiasaän. Laen dari itoe, ia boekan istri kawin, hanja piaraan, jang toeroet pada Tan Tjo Lat koetika soedah djanda dalem kaädaän sanget melarat, dengen mempoeniai bebrapa anak jang masih ketjil. Banjak taon ia soedah ikoetin Tan Tjo Lat sadari koetika ia masih memboeaja sampe sekarang ia soedah djadi Eerste Wijkmeester. Maskipoen diperlakoeken begitoe kasar hingga tida berbeda dari satoe boedjang prampoean, tapi ia teroes tinggal bersabar, boekan sadja lantaran soedah biasa ia trima itoe tjatjian dan hinaän, hanja kerna ini njonja, sabagi djoega kabanjakan orang-orang prampoean jang tjoepet, ada poenja kabanggaän boeat dapet panggilan „Njonja Bek”, apalagi kaloe di roemahnja kadatengan istri dari orang politie dan prijaie-prijaie, jang briken kahormatan padanja seperti jang wadjib didapet oleh satoe njonja roemah dan istri dari satoe Eerste Wijkmeester. Kaloe sekarang ia tinggalkan Tan Tjo Lat, penghidoepannja bakal djadi soe-

